
數數手指，原來我已上了成個sem，真是快樂不知時日過！一個sem過

去，各位讀nursing的同學有沒有發覺我們的日常生活改變了很多？對於

我來說，在讀nursing之後，我的生活變得充實而穩定，差不多每天都以

同一模式來生活。不過，當我仔細一想，我就發覺nursing在無時無刻都

在影響我的生活，令我深感驚訝！

講到此處，相信大家都想知道nursing有幾厲害，可以影響到一個人的

生活，就等我話你知啦！

如果我身邊的朋友身體上有D唔舒服，在未讀nursing之前，通常我只

贈他們一句：「你去睇醫生，唔好行咁埋呀；你有病，走開D，唔好搞

我！」現在想起，都覺得自己好唔掂，好絕情。讀了nursing後，我就

會第一時間問佢：「你邊到唔舒服？等我同你做過physical examination

啦！」之後，我就好專業咁問佢一輪問題，檢查佢的身體，左檢檢，右

檢檢。雖然檢查一輪後，我都會贈佢一句：「你都係去睇醫生。」但我

覺得讀了nursing後，我對別人有多些關心與關懷。

又有一次，我不小心地被一把生果刀割著我的玉手，D血「吧吧聲」

流出來，我的媽媽大為緊張，即刻拿膠布給我，但我見到這血腥的手

指，我第一個反應就是：「唉，流晒d血，可以用來驗血糖。」我的媽

媽沒好氣地說：「阿女，你讀書讀上腦呀！」

有時行行下街，見到D肥仔肥妹，我的腦袋也會不其然地想：「這個

肥仔／肥妹的BMI一定above normal range！」如果在以前，我最多只會

想：「這個肥仔／肥妹要著幾多號牛仔褲和T-shirt呢？」又怎會想到

BMI，想到「S」，「M」，「L」就真。

又有一次，我到醫院探爺爺。我以前很怕去醫院的，但這次我竟然對

醫院有種熟識和親切的感覺。有這180度的轉變，我想無他的，是因為我

日日都在醫院隔鄰上堂，便不再怕到醫院了。入到病房，我可以指出插

讀nursing之前，讀nursing之後……

在爺爺身上的儀器是「乜東東」，例如simple mask，胃喉，尿管等。我

還「識少少扮代表」地給我弟弟逐一介紹。

以上就是我個人的一些生活片段，可見nursing無時無刻都在影響著

我。記得在BS lecture講過，話做了nurse後，就算放左工，你的行為，談

吐亦會是nurse，起初我倒不信，認為有沒有誇張D啊，放左工未做回自

己，喜歡做乜就做乜，行街食飯乜都得。但讀完一個sem，我就對此言

深信不疑。唔知讀完四年後，我又會變成點呢？真的令人期待這一刻的

來臨。




